
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শ্রেষ্ঠ কবিতা

৭৯




দলাদলির কাদায় মোরা লুটিয়ে দেব প্রেম-কুসুম,

কোলাকুলির পাশ দিয়ে ছুটিয়ে দেব মলিন ঘুম।

বৈশাখে আজ নবীন প্রাতে

ধরব সবাই হাতে হাতে,

ভগবানের আশীর্বাদে

ঘুচবে সকল অকল্যাণ; আলোর দেশে চল উজান।










বাদল-মাদল








এলো  ঝড়-বাদল  ধর্ মাদল  গান বাজা,

ধর্  তান বাঁশির,—  গ্রাম-বাসীর  প্রাণ তাজা।

(মাদল—ধিন্ তাতা, ধিন্ তাতা, ধিন্ তাতা)



ওই বাঁশ-ঝাড়ে  শ্বাস ছাড়ে  কোন্ বাতুল?

তাই নিশ্বাসে  ফিস্ফাসে  মন আকুল।

(মাদল—ধিন্ তাতা, ধিন্ তাতা, ধিন্ তাতা)



ওই  গ্রাম-কোণে  আম-বনে  শব্দ শোন্,

আজ  ঝঞ্ঝাতে  মন মাতে  স্তব্ধ মন।

(মাদল—ধিন্ তাতা, ধিন্ তাতা, ধিন্ তাতা)



নাহি রাশ মানে  আশমানে  মেঘ চপল;—

ওঠে  ধান-ক্ষেতে  গান-মেতে  ভেক সকল!

(মাদল—ধিন্ তাতা, ধিন্ তাতা, ধিন্ তাতা)



কেরে  মর্মরি’ ঝর্ঝরি’ বন কাঁপায়।

বহে পূব বাতাস,  খুব সাবাস,  মন্ মাতায়।

(মাদল—ধিন্ তাতা, ধিন্ তাতা ধিন্ তাতা)

		 এই পাতা শেষ সম্পাদিত হয়েছে ০৬:২৬টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

